
प्रात्यक्षिक ३ : (ब) कोहा

किंवा

कोहा ग्रंथालय व्यवस्थापन सॉफ्टवअर (मुक्त 
स्त्रोत) : या प्रात्यक्षिकामध्ये आपल्याला कोहा (Koha) 
या मुक्त स्त्रोत सॉफ्टवेअरद्वारे प्रात्यक्षिक करायचे आहे. 
सदर मुक्त स्त्रोत सॉफ्टवेअरचा अभ्यास आपण तात्त्विक 
घटकामध य्े केला आहे. या प्रात्यक्षिकामध्ये आपण 
प्रमुख्याने दोन मोड्यूल्स प्रात्यक्षिक रूपाने हाताळणार 
आहोत. याचा प्रमुख उद्देश, विद्यार्थ्यांना या 
प्रात्यक्षिकाद्वारे कोहा ग्रंथालय व्यवस्थापन सॉफ्टवेअर 
समजावून घेणे सुलभ होईल. इ.११ वी च्या प्रात्यक्षिक 
४ मध्ये आपण कोहा ओपन सोर्स सॉफ्टवेअरमध्ये 
उपार्जन (Acquisition) मोड्यूलचे प्रात्यक्षिक केलेले 

आहेच. त्यामुळे या प्रात्यक्षिकात आपण तालिकीकरण 
(Cataloguing) आणि देवघेव (Circulation) या 
मोड्यूल्सचा अभ्यास करणार आहोत. 

प्रात्यक्षिकाची पूर्वतयारी : कोहा (Koha) हे 
मुक्त स्रोत सॉफ्टवेअर असल्यामुळे याची प्रात्यक्षिक 
आवृत्ती (version) इंटरनेटद्वारे कोहा कम्युनिटीच्या 
संकेतस्थळावर (https://Koha-community.org/
demo/) उपलब्ध आहे. आपल्याला तालिकीकरण 
आणि देवघेव यांचे सर्व प्रात्यक्षिक या प्रात्यक्षिक 
आवृत्तीद्वारे (Demo version) परू्ण करायचे आहे. 

कोहा (Koha) प्रात्यक्षिक आवृत्ती (version) इंटरनेट द्वारे संकेत स्थळावरून उघडणे.
कोहा कम्युनिटीच्या संकेतस्थळावर जा. संकेतस्थळ (website) पत्ता https://Koha-community.

org/demo/ 
login करणे.

संकेतस्थळी गेल्यावर खालील स्क्रीन दिसेल. या स्क्रीनवर staff interface ला क्लिक करून log in 
करावयाचे आहे. login करताना तेथे दिलेला staff login : demo व

password : demo वापरा.  
कोहा (Koha) प्रणालीचे home page उघडेल 
http://Koha.adminkuhn.ch:8080/ त्याचा स्क्रीन खालीलप्रमाणे दिसेल.

तालिकीकरण मोड्यूल (Cataloguing Module)
वरील स्क्रीनमध्ये असलेल्या विविध modules पैकी Cataloguing module वर क्लिक करा. क्लिक 

केल्यानंतर Koha Cataloguing module चा स्क्रीन उघडेल. त्या स्क्रीनमध्ये आपल्याला  
+ New Record  आणि New from Z39.50/SRU  असे बॉक्सेस दिसतील. त्यापैकी + New Record  या 
बटनावर क्लिक केल्यानंतर स्क्रीन शॉटच्या चौकटीमधील माहिती आपणास दिसेल. त्यापैकी Default Framework 
या पर्यायावर क्लिक करा.

Default Framework या पर्यायावर क्लिक केल्यानंतर MARC Record चा स्क्रीन उघडेल. त्यामध य्े 
एका ग्रंथाची माहिती MARC Record मधील रकान्यानुसार भरा. 

MARC Record मधील काही महत्त्वाच्या रकान्यांचीच माहिती आपल्याला भरायची आहे. त्यासाठी पुढील 
पानावर दिलेल्या तक्त्याचा वापर करा. त्यामध्ये आपल्या माहितीसाठी प्रत्येक रकान्यात काय माहिती भरावी त्याचा 
नमुना दिलेला आहे. त्यानुसार ग्रंथाची माहिती भरावी.

000 समोरील रकान्यात क्लिक करणे. हा रकाना अपोआप क्लिकनंतर भरला जाईल.
020 येथे ग्रंथाचा ISBN क्रमांक भरायचा आहे. ग्रंथामधून भरावा.
082 a DDC वर्गांक भरा.
082 b item क्रमांक भरणे अपेक्षित आहे.
100 लेखकाचे नाव भरणे. उदा., देशपांडे, पु.ल.
245 a ग्रंथ शीर्षक भरा.
250 a आवृत्ती भरणे. उदा., 6th Ed.
260a प्रकाशन स्थळ. उदा., UK
260 b प्रकाशक. उदा., Pearson
260c प्रकाशन वर्ष
300 ग्रंथवर्णन Introductory pages + Textual Pages येथे भरा.
650 ग्रंथविषय : येथे ग्रंथाचा विषय भरा उदा., Economics
700 a एकापेक्षा जास्त लेखक असल्यास बाकीच्या लेखकांची माहिती येथे भरा.
942 2 येथे वर्गीकरण पद्धती निवडा.
942 c वाचनसाहित्याचा प्रकार भरा. उदा., BOOKS

स्क्रीन शॉट क्र.१ 

वरील नमनुा रकान्यानुसार एका ग्रंथाची माहिती त्या त्या रकान्यात भरा. आपल्या माहितीसाठी माहिती भरलेले 
स्क्रीन शॉट खाली दिलेले आहेत. (स्क्रीन शॉट क्र. १ ते ३)

स्क्रीन शॉट क्र. २

स्क्रीन शॉट क्र. ३

यानंतर भरलेली सर्व माहिती Save बटणाच्या साहाय्याने सुरक्षित करा.

आता आपल्याला आपण भरलेल्या माहितीचा पुढील स्क्रीन दिसेल. त्यामध्ये Attach item या पर्यायावर 
क्लिक करा. त्यानंतर सदर माहिती रकान्यात आपणास दिसेल.

दाखल अंक नोंदविणे : बारकोडच्या समोरील रकान्यात ग्रंथाचा दाखल क्रमांक भरा उदा., ५४० आणि 
माहिती save करा.

अशा पद्धतीने एकाच ग्रंथशीर्षकाच्या जादा प्रती नोंदविता येतात.
उदा., : Economics by Tripathi Copies 10 , त्या खालील पद्धतीने 

देवघेव मोड्यूल (Circulation Module) :
ग्रंथ देवघेव सुरू करण्यापूर्वी प्रथम आपल्याला वाचकांना ग्रंथालयाचे सभासद करून घेणे आवश्यक आहे. 

त्याशिवाय ग्रंथ देवघेव करता येत नाही. यासाठी सभासद मोड्यूलमध्ये (Patron Module) जाऊन Add 
Patron या बटनावर क्लिक करावे. यानंतर आलेल्या स्क्रीनमध्ये सभासदाची आवश्यक ती माहिती भरावी.

Add Patron चा स्क्रीन माहितीसाठी खाली दिला आहे. 

या स्क्रीनमध्ये सभासदाची माहिती द्यावी. त्यावेळी प्रत य्ेक सभासदास स्वतंत्र सभासद नंबर द्यावा. आपल्याला 
खालील स्क्रीन दिसेल. त्यात आपण भरलेली माहिती तपासनू पहा. ही माहिती save करावी त्यानंतर खालील 
स्क्रीन दिसेल.

अशा प्रकारे वाचकांची माहिती भरून वाचकांचा डेटाबेस ग्रंथालयामध्ये कोहा सॉफ्टवेअर वापरून तयार केला 
जातो. अधिक सरावासाठी प्रत्येक विद्यार्थ्याने स्वतःची माहिती सभासद म्हणून भरून त्यावर अधिक सराव करावा

सभासद म्हणून माहिती भरून झाल्यावर आपला सभासद क्रमांक आपल्याकडे नोंदवून घ्यावा. त्यानंतर देवघेव 
(Circulation) मोड्यूल उघडा. खालील स्क्रीन दिसेल.

या स्क्रीनमधील चौकोनात असलेल्या बॉक्समध य्े आपला सभासद क्रमांक टाईप करा.
(खालील चौकोनात दिल्याप्रमाणे )

त्यानंतर देवघेव मोड्यूल उघडा. त्यात check out या बटणावर क्लिक करा. समोर असलेल्या चौकोनामध य्े 
आपला सभासद क्रमांक घाला आणि त्यानंतर तुमची सभासदत्वाची माहिती स्क्रीनवर दिसेल (खालील स्क्रीनप्रमाणे).   

वरील दिलेल्या बॉक्समध्ये ग्रंथ द्यावयाच्या ग्रंथाचा बारकोड हा बारकोड स्कॅनरच्या साहाय्याने बॉक्समध्ये 
क्लिक करावा. अथवा बारकोड यंत्रणा नसल्यास दाखल अंक घालावा व कॉम्प्युटरवर Enter बटण क्लिक करा. 
त्यानंतर सदर ग्रंथ त्या वाचकास दिला गेल्याची नोंद खालील स्क्रीन वर दिल्याप्रमाणे दिसेल.

ग्रंथ परत घेताना करावी लागणारी प्रक्रिया

वरीलप्रमाणे चौकोनामध्ये ग्रंथाचा बारकोड स्कॅनरच्या साहाय्याने बॉक्समध्ये क्लिक करावा अथवा ही यंत्रणा 
नसल्यास दाखल अंक घालावा.  ग्रंथ परत घेताना circulation मोड्यूलवर क्लिक करून आलेल्या स्क्रीनवर 
check in या बॉक्सवर क्लिक करा. त्यानंतर असलेल्या बॉक्समध्ये ग्रंथाचा दाखल अंक टाईप करावा अथवा 
बारकोड स्कॅनरद्वारे ग्रंथाचा बारकोड स्कॅन करून त्या बॉक्समध्ये क्लिक करावा. त्यानंतर आपल्याला ग्रंथ परत 
केल्याची नोंद खालील दिलेल्या स्क्रीन शॉट प्रमाणे दिसनू येईल.

अशा प्रकारे ग्रंथ परत आल्याची प्रक्रिया परू्ण होईल.

१.	तालिकीकरण मोड्यूलचा वापर करून ५ ग्रंथांची माहिती भरा.
२.	तालिकीकरण मोड्यूलचा वापर करून नोंद केलेल्या ५ ग्रंथांची दाखल नोंद करा. 
३.	पाच वाचकांची माहिती patron module मध्ये भरा. 
४.	या ५ वाचकांना दाखल नोंद केलेल्या ५ ग्रंथांची देवाण घेवाण (Issue and Return) करा.

स्वाध्याय


